
oAd Amicum praßantisßmi nominis ‘Theologum , eximium^
Doclorem , contraria opinionis Ajsertorem.

Udum est , Vir praestantissime ; quo amicitia tua fa¬
miliariter usus ; ab ea Te opinione purgare optave¬
ram , quam contra Virginis nostrae Immaculatum

Conceptum alte imbiberas . Tu quippe Innocen¬
tiam Deiparae Virginis peccato originali defloratam

contendis , reliquo Orbe Illibatam clamante . Equidem observavi,
causas flagrantis dissidi) a Tuo , meoque Angelico Doctore profi¬
cisci . Tibi enim indignum videbatur , fi , quam ille sententiam am¬
plexus suerat , non utroque brachio sustineres . Thomas edixit,ergo
rea eß Virgo ; haec consecutio tam alte animo Tuo insedit ; ut nul¬
lis rationibus refigi possiet. Et vero negari haud debet , nihil hacte¬
nus Virginis Causae adeo nocuisse , ut vulgatam opinionem , contra
illam Thomam militasse . Quis enim crederet innocentem , quam
Angelus accusaret ? At ego,qui & purissimae huic Virgini calamum
dicavi, & Thomae Aquinatis Discipulum me profiteor , Tibi semper
addictissimus vixi ; statui in veritatem , Sanctique Doctoris senten¬
tiam inquirere , Teque hoc nodo liberare , quo unice tenebaris ; ac
pa , eademque opera ostendere , nec ream esse Virginem , nec Tho¬
mam accusatorem . Ubi enim in manus Tuas devenerint , quae de
hoc argumento conscripsi , in spem adducor , Te quoque ad pedes
Virginis calamum tandem positurum , parique ardore illius Inno¬
centiam defensurum , quo hactenus impugnasti,sicque finitis bellis,
& pace jurata , Virginem nostram de peccato triumphaturam , Te

quoque , Tuisque ad currum , & in obsequium euntibus .
Enimvero nemo inficias iverit,Te magnam esse , nobilemque

Ecclesiae partem , quam selecta Doctrina , rebusque longe lateque
pro Catholica Religione gestis praeclare ornasti ; sed illud quoque

verum est, nihil aeque famae, nominique Tuo apud Mortales inter¬
cessurum, quam si solus ab omnium sententia, & cultu secedas , ac
Virginis Innocentiam accuses . Amabo Te , quanto consultius esset,
cum Ecclesia sentire, sicque communi pace & concordia frui, quam
aliqua ex parte tot illa bona morari , quae alioquin virtutib 9, & Do¬
ctrinae Tuae debentur ? Et hactenus quidem Auctoritas Patrum ,
Sanctique Doctoris excusare Te poterant ; his enim praesidijs Tuam
causam purgabas ; at haec quoque exciderunt , jam enim Sole cla¬
rius ostendemus , nec Patres, nec Angelicum Doctorem a Te stare .
Quis enim magis Patrum sententias veneratur , & sequitur , quam
Ecclesia Catholica,Romanique Pontifices ? & hi tamen Virginem
nostram originali peccato liberam volunt , palamque Illibatam pro¬
nuntiant ; non ergo credunt , Virginis immunitatem Patrum senten-

tijs obstare . Et quid Patrum suffragia, & Decreta in ea causa pro¬
ducis , quam Patres ultro , citroque auditis rationib 9 nunquam exa¬
minarunt , multoque minus deciderunt ? nec enim dici possunt de¬
cisa, quae nunquam discussa. Sed & omnium Patrum nomine pro¬
fessus est Augustinus : Quoties de peccatis agitur , nullam prorsus de
B . Virgine quaßionem haberi velle , qua vicit omni ex parte peccatum.
Si ergo Augustinus ne quidem de peccato Virginis quaeri vult ,
quanto minus sententiam dici ? Magna est injuria , si de honesta , &
pudica quaeratur, an fit corrupta ? at multo major de Virgine om¬
nium purissima quaerere,an sit peccatrix ? Et Tu tamen , pace Tua
dixerim , citata ad Tribunal Tuum Coeli Regina , jam saepe decidi¬
sti, quod Augustinus ne quaeri quidem voluit . Taceo , Patres non
de conceptu Animae,sedCorporis loqui,cum dicunt , excipi solum
Christum ab illa sententia : Et in peccatis concepit me Mater mea.
Nihil ergo Te Patres juvant , quorum tamen sussragijs opinionem
Tuam praesertim adornabas .

Doctorem Angelicum quod attinet , tam clarum est , ex illius
principijs Immaculatam Conceptionem probari , ut nihil magis ;
ille enim docet : Ecclesiam non celebrare Fcßum nifi de Sanäo ; 8c
ideo Beatam Virginem absque peccato originali esse natam . Ec¬
clesia consuetudinem praßare omnium Patrum auBoritati . Cre¬
dendum ejfe , Beata Virgini tantum gratia collatum fuiße , quantum
conferri potuit. DEI Matrem eapuritate nitere, qua majorfisb DEO

repe-

reperiri nequeat. Puritatem B . Virginis a Puritate Divina in eo
differre , non quod B . Virgo aliquando peccatum incurrerit , sed quod
peccare p°Jfft, DEUS autem non pofflt . Fmffe ab omni peccato a ctua¬
li , originali immunem. Ex quibus Angelici Magistri principijs
tam clarum est, sequi immunitatem Purissimae Virginis a peccato
originali,quam clarum est , ex Solis adventu sequi diem , öc ex oc¬
casu noctem . Nec ulla Theologia , aut ratiocinatione opus , ut ex
hisce principijs non continuo intelligas , etiam hunc S . Doctiorem
pro Virginis Illibata Puritate militasse. At Ecclesia nihil pro Vir¬
gine decidit . Esto , sed neque contra Virginem ; imo invitat , rogat,
colit , exemploque suo omnes Fideles provocat , allicitque , ut vene¬
rentur sine macula conceptam . Si ergo sine Ecclesia Deiparam
Virginem Originalis culpae Tu damnas , cur non potius cum Eccle¬
sia a peccato absolvis ? quid expectias imperium , cum exempla Te
provocent ? Matrem agit Ecclesia,non Dominam *, Öc ideo sufficit
exemplo praeisse , quamvis imperio cessante . Quid Imperium öc
praeceptum quaeris, cum de voto Ecclesiae constet ?

Si persuaderi mihi posset, Te aliqua vanissimi honoris , Öc aesti¬
mationis umbra teneri , quo minus antiquae sententiae renunties , öc
ideo nolle opinionem mutare , ne errasse mutando videaris j conti¬
nuo relponderem : Imo id Tibi summae gloriae cessurum *, nam
quod hactenus repugnasti , amor , ut dicebas , öc reverentia Patrum
essecit, a quorum doctrina avelli non poteras , praesertim causa nec¬
dum discussa, Tuisque argumentis non plane convictis . Postquam
vero veritatem edoctus , exempla Ecclesiaevides, si arcem toties pul¬
satam , desensamque , nunc tandem dedas , veritati adfcribent , Öe in¬
genuae modestiae , qua magni animi , Öc eruditi plerumq ; abundant ,
nec ulla victoria tantum Tibi gloriae öc amoris adjunget , quantum
Ipontanea haec cessio, vincente veritate . Revoca in animum Au¬
gustini Retractationes , quae tanto Viro nihil obfuere,ut non Aquila
audiret , öc maximus Doctorum . Sed nec autumnum haberemus ,
nec anni fertilitatem , nisi Sole retrogrado ; tantum videlicet öc Sa¬
pientis, öc Mundi totius interest, aliquando mutasse . Haec, inquam ,
dicerem Tibi,si in Causa tam sancta vanis respectibus afflari cen¬
serem ; sed isti a pietate Tua alienissimi ssint,öc ideo superflua, quae
dixi , öc importuna remedia nullum morbum experto . Quod si

) : ( 2 sufpe-

suspectus Tibi , aut indignus videor , cujus consilio obtemperes , sab

tem aures &; animum dabis ipsis Ordinis Praedicatorum sapientistb
. mis, celeberrimisq ; Doctoribus , quos ego longo ordine producam ,

, & quorum unum hic lubeat pro centum alijs audire . Is est Vin¬

cendus Justinianus in Additionibus ad Vitam B . Ludovici Beltra -

mi c. 3 . § . // . Jam , inquit , in Hifiania,m Indqs , in Gallia , totacf pene

Europa contra piam opinionem aut firibere , aut docere , aut condona¬

ri velle, nihil aliud fuerit , quam male canere, in malo cantu dura¬

re, ^ occasionem dare , ne illud Perentij eis occinatur : Frufira niti,ffi

laborando nihil aliud , quam odium qmrere , extrema dementia eß.

Magna prudentia fuerit , eam opinionem omnino deserere ; quemad¬
modum ij,qui collabentemjam domum vident ( quod de muribus Pli¬

nius scribit ) fuga fisubducunt . Si ergo & pietatis Tuae interest ;

Px. veritas urget tam clare proposita ; 6c Ecclesiae exempla invitant ;

& Tui quoque Doctores diserte profitentur ; & dignitas Virginis,

amorque ei debitus exigunt ; nec Patres , nec Angelicus noster

repugnant , imo impensislime favent ; quid tandem cunctaris , Tibi,

Virginique pacem donare ? clamant omnia Templa , clamant om¬
nia siiggesta, omnes Academiae , omnes calami , omnes linguae , om¬

nes Pontifices , & immaculatam , ac lilio candidiorem dicunt ; cur

ergo nodum in scirpo , öc maculas in Sole hoc quaeris ? Jam om¬
nia suffragia convenere pro Virginis integritate , superest Tuum , ut
absoluta dicatur . Licet Tibi accedere ( cur enim Tibi non liceat,

quod omnibus licet ? ) imo ut accedas , Ecclesia rogat , & praeit.

Impone tanto operi Coronidem , & in Tuis quoque Tuorumque
Sacrarijs hoc Trophaeum & inscriptio legatur : Ara veritatis,quam
pofi ducentorum annorum grande certamen Virgini Immaculata , £5

de originali peccato triumphanti Pietas erexit omnium

Chrißianorum , bello finito ,pace composta ,
Innocentia Viärice .

